
					এই পাতাটির মুদ্রণ সংশোধন করা প্রয়োজন। 
৩২৯
অলৌকিক নয় লৌকিক (প্রথম খণ্ড)
৩২৯


প্ল্যানচেট (Planchette) বা প্রেত বৈঠক
থেকেই গেল খুলে। দেখা গেল উৎসাহী দর্শকটি ও জাদুকর দুজন আগের মতােই
বাঁধা রয়েছেন।
এই অদ্ভুত খেলা দেখিয়েই তাদের খেলা শেষ করলেন না দুই জাদুকর। আগের
বাঁধনের ওপর আবার নতুন করে দড়ি বেঁধে গালা দিয়ে শীলমােহর করে দিলেন
দর্শকরা। দুই জাদুকরের চার হাতের ওপর চাপিয়ে দেওয়া হলাে শুকনাে ময়দা।
এবার আপাতগ্রাহ্য কোনও কৌশল করার সুযােগ রইল না দুজনের। কিন্তু কী
আশ্চর্য! ক্যাবিনেটের দরজা বন্ধ হতেই ক্যাবিনেটে রাখা বাজনাগুলাে বাজতে শুরু
করল। বাজনা থামতেই দরজা বন্ধ হতেই ক্যাবিনেটে রাখা বাজনাগুলাে বাজতে
শুরু করল। বাজনা থামতেই দরজা খুলে গেল, দুই জাদুকর আগের মতােই বসে
আছেন। বাঁধনের শীলমােহর অটুট। চার হাতের চাপানাে ময়দার একটুও তলায়
পড়ে নেই।
| ঐ অবস্থাতেই জাদুকরদের কথামতাে ক্যাবিনেটের দরজা বন্ধ করে দেওয়া
হলাে। একটু পরেই জাদুকর দু'জন বন্ধনমুক্ত অবস্থায় ক্যাবিনেটের বাইরে বেরিয়ে
এলেন। চার হাতে ময়দা ঠিক তেমনই হাতেই রয়েছে।
| সম্পূর্ণ হতভম্ব দর্শকদের সামনে আরও বিস্ময় অপেক্ষা করছিল। এবার স্টেজে
আনা হলাে একটা কাঠের বাক্স। স্টেজে এসে দর্শকরা বাক্সটাকে ভালােমতাে পরীক্ষা
করলেন। বাক্সটার ভেতরে ঢুকে কোনােমতে হাত-পা গুটিয়ে বসলেন ম্যাসকেলিন।
ডালা বন্ধ করে তালা এঁটে দেওয়া হলাে। তালাবন্ধ বাক্সটি দড়ি দিয়ে বেঁধে
শীলমােহর করে দেওয়া হলাে। শীলমােহর করা বাক্সটি ঢুকিয়ে দেওয়া হলাে
ক্যাবিনেটের মধ্যে। ক্যাবিনেটের দরজা বন্ধ করতেই বেজে উঠলাে ভেতরে রাখা
ঘণ্টা। এক সময় ক্যাবিনেটের দরজা গেল খুলে। দেখা গেল, ম্যাসকেলিন বসে
রয়েছেন বাক্সের বাইরে। ম্যাসকেলিনের অনুরােধে দর্শকরা এসে বাক্সটা পরীক্ষা
করলেন। ডালার তালা তেমনই বন্ধ রয়েছে, অটুট রয়েছে বাঁধন আর শীলমােহর।
রাতের আঁধারে যে খেলা দেখিয়েছিলেন ড্যাভেনপাের্ট ভাইয়েরা, তার চেয়েও
অনেক বেশি গা-ছম-ছম, লােমখাড়া করা অদ্ভুত সব কাণ্ড ঘটিয়ে একদিনে
শহরবাসীদের বিস্ময়ে পাগল করে ফেললেন, দুই শৌখিন জাদুকর।
পরবর্তীকালে এই দুই জাদুকর বিভিন্ন শহরে ঘুরে তাদের অদ্ভুত জাদুর
খেলাগুলাে দেখিয়েছেন। তবে প্রতিটি প্রদর্শনীর আগেই দর্শকদের সামনে।
বিনীতভাবে নিবেদন করেছেন বিশ্বের বিভিন্ন দেশে আত্মার মিডিয়াম সেজে
ঠকবাজেরা যে-সব বুজরুকির আশ্রয় নিচ্ছেন ও লােক ঠকাবার খেলা দেখাচ্ছেন,
সেগুলােই এখন আপনাদের সামনে কোনও ভূতের সাহায্য ছাড়াই করে দেখাচ্ছি।
| অলৌকিক বিশ্বাসে কোনও কিছু দেখার যে রােমাঞ্চ ড্যাভেনপাের্ট ভাইদের
‘অলৌকিক’ প্রদর্শনীতে ছিল, ম্যাসকেলিন ও কুকদের খেলায় তা ছিল না। এই
দুজন তাে বলেই দিচ্ছেন, তাঁরা মিডিয়াম নন, লৌকিক কৌশলের সাহায্যে










[image: ]

[image: ]

'https://bn.wikisource.org/w/index.php?title=পাতা:অলৌকিক_নয়_লৌকিক_(প্রথম_খণ্ড)_-_প্রবীর_ঘোষ.pdf/৩২৬&oldid=1718323' থেকে আনীত


					বিষয়শ্রেণী: 	মুদ্রণ সংশোধন করা হয়নি




				

			
			
		

		
			

		 এই পাতা শেষ সম্পাদিত হয়েছে ০১:৫৯টার সময়, ৫ ফেব্রুয়ারি ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

